З А П И С Н И К

од педесеттата седница  на Советот на Општина Богданци

одржана на 29.09.2020 година  
Седницата се одржа во 14.00 часот во просториите на Домот на културата „Бранд Петрушев“-Богданци. 
 На седницата присуствуваа 11 (единаесет) члена на Советот на Општина Богданци од вкупно 11 (единаесет) и тоа: Елена Шутарова, Емилија Минева,  Снежана Енџекчева, Пандорка Ампова, Александар Семенпеев, Ангелина Арнаудова Каракабаков, Митко Ѓаваталиев, Ѓорѓе Костадинчев, Ристо Киров, Даница Ивковиќ која пристигна по усвојување на записниците и Ристо Ичков кој пристигна во текот на дискусијата по првата точка од дневниот ред.
За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата и ги извести советниците дека со материјалите се доставени и записниците од 45-та, 46-та, 47-та, 48-та и 49-та седница на Советот. Потоа отвори дискусија по записниците. Бидејќи немаше забелешки по записниците се премина на нивно усвојување. Записниците од 45-та, 46-та и 47-та се усвоија со 9 (девет) гласа „За“. Записникот од 48-та седница се усвои со 7 (седум) гласа „За“ и 2 (два) гласа „Воздржан“ (Александар Семенпеев и Ѓорѓе Костадинчев). Записникот од 49-та седница се усвои со 8 (осум) гласа „За“ и 1 (еден) глас „Воздржан“ (Ѓорѓе Костадинчев). 
Претседателот за работа на седницата го предложи следниот 

ДНЕВЕН РЕД
1. Годишен извештај за работата и постигнатите резултати на СОУ „Богданци“-Богданци учебната 2019/2020 година;

2. Годишна програма за работа на СОУ „Богданци“-Богданци за учебната 2020/2021 година;

3. Годишен план за вработување на СОУ „Богданци“-Богданци за 2021 година;

4. Предлог-Одлука за давање согласност за формирање паралелки со помал број на ученици во СОУ „Богданци“-Богданци;
5. Предлог-Одлука за давање согласност за формирање паралелки со помал број на ученици во ООУ „Петар Мусев“-Богданци;

6. Предлог-Одлука за давање согласност за формирање паралелка со помал број на ученици во ООУ „Кирил и Методиј“-Стојаково;

7. Годишен план за вработување на ЈОУ Дом на културата „Бранд Петрушев“-Богданци за 2021 година;
8. Годишен извештај за работата на ЈОУДГ „Коста Поп-Ристов Делчев“-Богданци за учебната 2019/2020 година;
9. Годишна програма за работа на ЈОУДГ „Коста Поп-Ристов Делчев“-Богданци за учебната 2020/2021 година;
10. Разгледување на Одлука за формирање Комисија за прием на деца во ЈОУДГ „Коста Поп-Ристов Делчев“-Богданци;

11. Разгледување на Одлука за утврдување на критериуми за прием  на деца во ЈОУДГ „Коста Поп-Ристов Делчев“-Богданци;

12. Разгледување на Одлука за ослободување од плаќање на партиципација на родители чии деца се запишани во ЈОУДГ “Коста Поп Ристов Делчев”- Богданци;

13. Предлог-Одлука за давање согласност за формирање на групи со помал и поголем број на деца во ЈОУДГ „Коста Поп-Ристов Делчев“-Богданци; 

14. Предлог-Решение за разрешување и именување на претседател и членови на ОСБСП Богданци;
15. Советнички прашања.
Материјалите по предложениот Дневен ред  беа доставени со Решението за свикување на седница и по електронски пат. 
Потоа отвори дискусија по предложениот дневен ред. 
Бидејќи никој не се јави за збор се  премина на усвојување. Дневниот ред беше усвоен со 10 (десет) гласа „За“.
Се премина на работа по усвоениот дневен ред.

Точка 1. Годишен извештај за работата и постигнатите резултати на СОУ „Богданци“-Богданци учебната 2019/2020 година
Претседателот отвори дискусија по предложениот годишен извештај за работата и постигнатите резултати на СОУ „Богданци“-Богданци учебната 2019/2020 година  и најпрво и даде збор  на Росица Шабанова-директор на СОУ „Богданци“-Богданци која го образложи извештајот. 
Бидејќи никој не се јави за збор се премина на гласање по годишниот извештај. Извештајот се усвои  со  11 (единаесет) гласа „За“.
Точка 2. Годишна програма за работа на СОУ „Богданци“-Богданци за учебната 2020/2021 година
Претседателот отвори дискусија по предложената годишна програма за работата на СОУ „Богданци“-Богданци учебната 2020/2021 година  и најпрво и даде збор  на Росица Шабанова-директор на СОУ „Богданци“-Богданци која ја образложи годишната програма. 

Снежана Енџекчева  праша на што се должи разликата во број на деца запишани во прва година, на што директорката одговори дека во меѓувреме е добиено одобрение од страна на МОН и е намален прагот за запишување во одредени струки и запишани се уште 14 деца.
Бидејќи никој друг не се јави за збор се премина на гласање по годишната програма. Програмата се усвои  со  10 (десет) гласа „За“ . Советникот Ристо Киров не беше во салата во моментот на гласање.
Точка 3. Годишен план за вработување на СОУ „Богданци“-Богданци за 2021 година
Претседателот отвори дискусија по предложениот годишен  план за вработување на СОУ „Богданци“-Богданци за 2021 година и најпрво и даде збор  на Росица Шабанова-директор на СОУ „Богданци“-Богданци која го образложи годишниот план. 

Дискусија по оваа точка имаа Ристо Ичков кој рече дека во моментов не е време да се пополнува работни места за хигиеничар, во моментов се спроведува онлајн настава и смета дека во време на пандемија и цело време кога се кажува дека е преполна администрацијата не е во ред да се вработува хигиеничар. Ристо Киров исто така  смета дека не треба непотребно да се полни администрацијата и така е преполна. Елена Шутарова рече дека сега во време со корона потребно е хигиената да биде на највисоко ниво и да се продолжи со тоа и во периодот кој ќе следува. Емилија Минева смета дека хигиената треба да ја одржуваат сите и ученици и наставници и најпрво секој од себе да тргне да ја спроведува. Ангелина Арнаудова Каракабаков смета дека можеби има пренатрупеност во администрацијата и нека се намалува таму каде што има вишок, но не значи да не се пополнува каде е потребно. Директорката Росица Шабанова рече дека согласно нормативите за површината со која што располага училиштето потребно е има уште едно лице кое ќе ја одржува хигиената, сега дополнително е зголемена работата, а во училиштето ќе се спроведува и практична настава и ќе мора се одржува хигиената.
Бидејќи се исцрпи дискусијата се премина на гласање по годишниот план за вработување на СОУ „Богданци“-Богданци за 2021 година. Годишниот план се усвои со  7 (седум) гласа „За“ и 4 (четири) гласа „Воздржан“ (Емилија Минева, Снежана Енџекчева, Ристо Ичков, Ѓорѓе Костадинчев. 
Точка 4. Предлог-Одлука за давање согласност за формирање паралелки со помал број на ученици во СОУ „Богданци“-Богданци
Претседателот отвори дискусија по предложената одлука за давање согласност за формирање паралелки со помал број на ученици во СОУ „Богданци“-Богданци и најпрво и даде збор на Росица Шабанова-директор на СОУ „Богданци“-Богданци која ја образложи одлуката. 

Дискусија по оваа точка имаа Александар Семенпеев кој имаше коментар зошто во текстилната струка има запишано само три деца и дали се размислува да се укине оваа струка бидејќи не е финансиски исплатлива и да се воведе некоја нова струка за која што има поголем интерес. Директорката образложи дека малиот број на деца запишани оваа година е затоа што има помал број на деца, но претходните години има повеќе и неможе една година да се земе за репер, но во исто време се размислува за воведување на нов смер, направена е анализа и претходно беше пратено барање до МОН, но ќе се прати повторно. Емилија Минева смета дека текстилната струка е многу убава и не треба да се избрзува со затварање на оваа струка. 
Бидејќи никој друг не се јави за збор се премина на гласање, Одлуката за давање согласност за формирање паралелки со помал број на ученици во СОУ „Богданци“-Богданци се донесе со 11 (единаесет) гласа „За“.
Точка 5. Предлог-Одлука за давање согласност за формирање паралелки со помал број на ученици во ООУ „Петар Мусев“-Богданци
Претседателот отвори дискусија по предложената Одлука за давање согласност за формирање паралелки со помал број на ученици во ООУ „Петар Мусев“-Богданци и најпрво му даде збор на Атанас Нанчев-директор на ООУ „Петар Мусев“-Богданци кој ја образложи одлуката. 

Снежана Енџекчева и Ангелина Арнаудова Каракабаков дадоа поддршка за донесување на оваа одлука.

 Бидејќи никој друг не се јави за збор се премина на гласање по предложената одлука. Одлуката се донесе со 10 (десет) гласа „За“. Советникот Ристо Киров не е присутен во моментот на гласање.
Точка 6. Предлог-Одлука за давање согласност за формирање паралелка со помал број на ученици во ООУ „Кирил и Методиј“-Стојаково
Претседателот отвори дискусија по предложената Одлука за давање согласност за формирање паралелка со помал број на ученици во ООУ „Кирил и Методиј“-Стојаково и најпрво и даде збор на Емилија Минева која ја образложи одлуката. 

Бидејќи никој не се јави за збор се премина на гласање по предложената одлука. Одлуката се донесе со 9 (девет) гласа „За“ и 1 (еден) глас „Воздржан“ (Ристо Ичков). Советникот Ристо Киров не е присутен во моментот на гласање.

Точка 7. Годишен план за вработување на ЈОУ Дом на културата „Бранд Петрушев“-Богданци за 2021 година
Претседателот отвори дискусија по предложениот Годишен план за вработување на ЈОУ Дом на културата „Бранд Петрушев“-Богданци за 2021 година и најпрво му даде збор на Трајче Тодоровски кој ја образложи одлуката. 

Бидејќи никој не се јави за збор се премина на гласање по предложениот План за вработување. Планот се усвои  со 6 (шест) гласа „За“ и 1 (еден) глас „против“ (Емилија Минева) и 3 (три) гласа „Воздржан“ (Ристо Ичков. Ѓорѓе Костадинчев и Снежана Енџекчева) . Советникот Ристо Киров не е присутен во моментот на гласање.

Точка 8. Годишен извештај за работата на ЈОУДГ „Коста Поп-Ристов Делчев“-Богданци за учебната 2019/2020 година
Претседателот отвори дискусија по предложениот Годишен извештај за работата на ЈОУДГ „Коста Поп-Ристов Делчев“-Богданци за учебната 2019/2020 година и најпрво и даде збор на Валентина Попова-директор на детската градинка која го образложи извештајот. 

Бидејќи никој не се јави за збор се премина на гласање по предложениот извештај. Извештајот се усвои со 11 (единаесет) гласа „За“. 

Точка 9. Годишна програма за работа на ЈОУДГ „Коста Поп-Ристов Делчев“-Богданци за учебната 2020/2021 година
Претседателот отвори дискусија по Годишна програма за работа на ЈОУДГ „Коста Поп-Ристов Делчев“-Богданци за учебната 2020/2021 година и најпрво и даде збор на Валентина Попова-директор на детската градинка која ја образложи програмата. 

Бидејќи никој не се јави за збор се премина на гласање по предложената програма. Програмата се усвои со 11 (единаесет) гласа „За“. 

Точка 10. Разгледување на Одлука за формирање Комисија за прием на деца во ЈОУДГ „Коста Поп-Ристов Делчев“-Богданци
Претседателот отвори дискусија по Одлука за формирање Комисија за прием на деца во ЈОУДГ „Коста Поп-Ристов Делчев“-Богданци и најпрво и даде збор на Валентина Попова-директор на детската градинка која ја образложи одлуката. 
Бидејќи никој не се јави за збор се премина на гласање по предложената одлука. Одлуката се усвои со 10 (десет) гласа „За“. Советникот Ѓорѓе Костадинчев не е присутен во моментот на гласање.

Точка 11. Разгледување на Одлука за утврдување на критериуми за прием  на деца во ЈОУДГ „Коста Поп-Ристов Делчев“-Богданци
Претседателот отвори дискусија по Одлуката за утврдување на критериуми за прием  на деца во ЈОУДГ „Коста Поп-Ристов Делчев“-Богданци и најпрво и даде збор на Валентина Попова-директор на детската градинка која ја образложи одлуката. 
Бидејќи никој не се јави за збор се премина на гласање по предложената одлука. Одлуката се усвои со 10 (десет) гласа „За“. Советникот Ѓорѓе Костадинчев не е присутен во моментот на гласање.


Точка 12. Разгледување на Одлука за ослободување од плаќање на партиципација на родители чии деца се запишани во ЈОУДГ “Коста Поп Ристов Делчев”- Богданци


Претседателот отвори дискусија по Одлуката за ослободување од плаќање на партиципација на родители чии деца се запишани во ЈОУДГ “Коста Поп Ристов Делчев”- Богданци и најпрво и даде збор на Валентина Попова-директор на детската градинка која ја образложи одлуката. 
Бидејќи никој не се јави за збор се премина на гласање по предложената одлука. Одлуката се усвои со 11 (единаесет) гласа „За“. 

Точка 13. Предлог-Одлука за давање согласност за формирање на групи со помал и поголем број на деца во ЈОУДГ „Коста Поп-Ристов Делчев“-Богданци

Претседателот отвори дискусија по Одлуката за давање согласност за формирање на групи со помал и поголем број на деца во ЈОУДГ „Коста Поп-Ристов Делчев“-Богданци и најпрво и даде збор на Валентина Попова-директор на детската градинка која ја образложи одлуката. 
Бидејќи никој не се јави за збор се премина на гласање по предложената одлука. Одлуката се усвои со 11 (единаесет) гласа „За“. 

Точка 14. Предлог-Решение за разрешување и именување на претседател и членови на ОСБСП Богданци
Претседателот отвори дискусија по Решението за разрешување и именување на претседател и членови на ОСБСП Богданци и најпрво и даде збор на Венера Зелева која го образложи решението. 
Бидејќи никој не се јави за збор се премина на гласање по предложеното Решение. Решението се донесе со 11 (единаесет) гласа „За“. 

Точка 15.  Советнички прашања
Претседателот ги извести советниците дека имаат право на по две прашања и бидејќи Градоначалникот е отсутен, ќе добијат писмен одговор.

Ристо Киров праша што се планира со депонијата бидејќи многу често се пали и има реакции од граѓаните, дали се планира да се преземе нешто. Второ прашање праша дали е потребно толку често чистење на речното корито на реката Луда Мара бидејќи повторно се чистела и дали е ставен во употреба колекторот.

Емилија Минева праша за депонијата дали има чувар бидејќи многу често се пали.
Митко Ѓаваталиев укажа на тоа дека на последниот државен празник имало поставено знамиња насекаде и како што претходно се казнил тој што не ја завршил обврската сега треба да се пофали тој што ја завршил.

Елена Шутарова праша кога се планира да се започне со вакцинирањето на децата во Богданци и дали може да се покрене иницијатива од страна на општината систематскиот преглед за учениците да се спроведе во амбулантата бидејќи има услови.

Ристо Киров апелираше до Градоначалникот  да се реагира до ЈП „Македонски шуми“ бидејќи во Богданци неможе да се набават дрва за греење има недостиг.
Бидејќи никој  друг не се јави за збор, беше исцрпен дневниот ред  и претседателот ја затвори седницата.
Бр. 08 –1333/1


     
                                        Претседател 

29.09.2020 год.

        

  
           на Советот на Општина Богданци

Богданци





                         Елена Шутарова

